
qaratilgan	ilmiy	takliflar	ishlab	chiqilgan.

Kalit so‘zlar: tijorat banki, kredit, kredit mexanizmi, kreditga layoqatlilik, korxona, foiz stavkasi, muvozanatlashgan stavka, 
samaradorlik, zahira, depozit, likvidlilik.
Аннотация:	Совершенствование	кредитного	механизма	является	обязательным	условием	удовлетворения	требо-
ваний	юридических	и	физических	лиц	кредитам	коммерческих	банков.	Обеспечение	низкого	стабильного	уровня	
процентных	ставок	 кредитов	 занимает	важное	место	в	обеспечении	эффективности	использования	выданных	
кредитов.

В	статье	выявлены	актуальные	проблемы,	связанных	с	совершенствованием	кредитного	механизма	и	разрабо-
таны	научные	предложения,	направленных	на	решение	этих	проблем.

Ключевые	слова:коммерческий	банк,	кредит,	кредитный	механизм,	кредитоспособность,	предприятия,	процент-
ная	ставка,	сбалансированная	ставка,	эффективность,	резерв,	депозит,	ликвидность.
Abstract: Improving the credit mechanism is a prerequisite for meeting the requirements of legal entities and individuals 
for loans from commercial banks. Ensuring a low stable level of interest rates on loans plays an important role in ensuring 
the	efficiency	of	the	use	of	loans.

The article reveals the actual problems associated with the improvement of the credit mechanism and developed scien-
tific	proposals	aimed	at	solving	these	problems.

Key words:	 commercial	bank,	credit,	 credit	mechanism,	solvency,	enterprises,	 interest	 rate,	balanced	 rate,	efficiency,	
reserve, deposit, liquidity.

K I R I S H
2020	-	2025-yillarga	mo‘ljallangan	O‘zbekiston	Respublikasining	bank	 tizimini	 isloh	qilish	strategiyasida	

faqatgina bozor talablari asosida kreditlash, banklarning davlat resurslariga bo‘lgan qaramligini kamaytirish, 
kredit portfeli sifati va tavakkalchiliklarni boshqarish sifatini yaxshilash, kreditlash hajmlari o‘sishining mo‘tadil 
darajasiga amal qilish, muvozanatlashgan makroiqtisodiy siyosat yuritish, korporativ boshqaruvni takomillasht-
irish mamlakat bank tizimini isloh qilishning ustuvor yo‘nalishlari sifatida e’tirof etilgan [1]. Bu esa, o‘z navbatida, 
kredit mexanizmini takomillashtirish zaruriyatini yuzaga keltiradi.

A D A B I Y O T L A R  S H A R H I
T.M.	Kosterinaning	fikriga	ko‘ra,	kredit	mexanizmi	kredit	munosabatlarini	amalga	oshirish	mexanizmi	bo‘lib,	

kredit munosabatlarining subyektlari o‘rtasidagi o‘zaro aloqadorlikni o‘zida aks ettiradi va kredit tizimining 
ma’lum bir tarixiy, milliy va ijtimoiy-iqtisodiy sharoitlardagi amal qilish mexanizmi sifatida namoyon bo‘ladi [2].

A.Yu. Rodnina kredit mexanizmini tarkibiy-funksional yondashuv va kreditning doiraviy aylanishi talqini 
nuqtai-nazaridan qaraydi va unga quyidagicha ta’rif beradi: kredit mexanizmi – bu kredit munosabatlari ishtirok-
chilarining o‘zaro kelishilgan manfaatlari bo‘lib, o‘zida ham ssuda kapitalining harakati maqsadlarini, ham kredit-

bo‘ladi [3].
Ye.A. Shkarupaning xulosasiga ko‘ra, kredit mexanizmi – bu o‘zaro bog‘liq elementlarning harakatlari 

majmui bo‘lib, ssuda kapitali harakatining namoyon bo‘lish shaklidir [4].
Kredit	mexanizmining	holatini	tavsiflovchi	muhim	ko‘rsatkichlardan	biri	bo‘lib,	kreditlarning	samaradorligi	

hisoblanadi.
O.I.	Lavrushinning	fikriga	ko‘ra,	kreditning	samaradorligini	tavsiflovchi	ko‘rsatkichlar	tizimi	mavjud	bo‘lib,	

ular	 orasida	muammoli	 kreditlar	 va	 kreditlarning	 daromadliligini	 tavsiflovchi	 ko‘rsatkichlar	muhim	o‘rin	 egal-
laydi [5].

S. Vayn o‘z tadqiqotlari natijalariga asoslangan holda, kreditlarning samaradorligini ta’minlashda kreditlar 
bo‘yicha tashqil etiladigan zahiralarning darajasini muhim o‘rin tutishini e’tirof etgan [6].

V.M.Usoskinning	fikriga	ko‘ra,	talab	qilib	olinadigan	depozitlardan	kredit	resursi	sifatida	foydalanish	tijorat	
banklarining likvidliligiga salbiy ta’sir ko‘rsatadi [7].

J.Sinkining xulosasiga ko‘ra, banklar mijozning pul oqimini tahlil qilish quyidagi dolzarb savollarga javob 
topish imkonini berishi kerak:

● mijozning sof foydasi uning uzoq muddatli qarzlarining joriy qismini to‘lash uchun yetarlimi?

● kompaniya aynan qancha miqdorda pul mablag‘lari oladi?

● kompaniya o‘z operatsiyalarini qanday moliyalashtiradi?

● kompaniyaning joriy holatini rahbariyatning qaysi hatti-harakatlari yoki qaysi tashqi ta’sirlar belgilaydi [8].

N.Karimovning xulosasiga ko‘ra, kreditlar va foizlar Milliy bankka qaytarilmasdan muddati bir necha bor 
uzaytirib kelinmoqda. Bu uzaytirishlar faqat ichki uzaytirishlar bo‘lib, tashqi kreditorlar bilan faqat 4 ta korxona, 
ya’ni “Farg‘ona” furan birikmalari zavodi”, “Kaolin”, “O‘zsmatana santexnika” va “Xobas Tapo” ko‘shma korxo-
nalarininggina	30	mln.	AQSH	dollari	miqdoridagi	kreditlarining	muddati	uzaytirilgan	xolos.	Shuningdek,	hukumat	
tomonidan kafolatlangan kreditlar bo‘yicha muddati o‘tgan kreditlar yil boshidan yil oxiriga tomon u oshib boradi, 
yangi yilda esa “yangi uzaytirishlar” hisobidan u kamayadi, muddati uzaytirilgan kreditlar esa yana ko‘payadi [9].

T A H L I L  V A  N A T I J A L A R
Kredit mexanizmining amaldagi holatiga baho berish uchun tijorat banklari tomonidan berilgan kreditlarning 

tarkibi	va	dinamikasini,	daromadliligini	va	kredit	riskining	darajalarini	tavsiflovchi	ko‘rsatkichlarni	tahlil	qilamiz.

1-jadval: O‘zbekiston Respublikasi tijorat banklari kreditlarining tarmoq tarkibi, foizda 
Tarmoqlar 2018 y. 2019 y. 2020 y. 2021 y. 2022 y.

Sanoat 39,8 35,7 36,9 36,0 32,5

Qishloq xo‘jaligi 5,6 8,1 10,1 10,7 10,8

Qurilish 3,5 2,8 2,7 2,8 2,7

Savdo va umumiy xizmat 6,4 6,8 7,2 8,4 7,4

Transport va kommunikatsiya 12,5 11,1 9,6 8,8 7,6

Moddiy-texnika ta’minoti 1,6 1,5 1,4 1,2 1,0

Uy-joy kommunal xo‘jaligi 1,1 1,2 1,4 0,7 0,5

Jismoniy shaxslar 14,6 18,9 19,8 21,3 25,9

Boshqa sohalar 14,8 13,7 10,9 10,0 11,7

Kreditlar - jami 100,0 100,0 100,0 100,0 100,0

1-jadval	ma’lumotlaridan	ko‘rinadiki,	2018-2022-yillarda	respublikamiz	tijorat	banklari	tomonidan	berilgan	
kreditlarning tarmoq tarkibida eng yuqori salmoqni sanoat korxonalariga berilgan kreditlar egallagan.

1-jadval	ma’lumotlaridan	ko‘rinadiki,	2018-2022-yillarda	respublikamiz	tijorat	banklari	kreditlarining	tarmoq	
tarkibida moddiy-texnika ta’minoti va uy-joy kommunal xo‘jaligiga berilgan kreditlar nisbatan kichik salmoqni 
egallagan. Bu esa, mazkur tarmoqlarda foyda me’yorining past ekanligi va ularni davlat tomonidan qo‘llab-quv-
vatlash amaliyotining mavjudligi bilan izohlanadi.

Endi biz tahlilni chuqurlashtirish maqsadida O‘zbekiton Respublikasi aksiyadorlik-tijorat banklari- Sanoatqu-
rilishbank va Aloqabankning kreditlash amaliyotini tahlil qilamiz.

2-jadval: O‘zSanoatqurilishbank kreditlarining miqdori va darajasi 
Ko‘rsatkichlar 2016-y. 2017-y. 2018-y. 2019-y. 2020-y. 2021-y. 2022-y.

Kreditlar, mlrd. so‘m 8634 20207 27293 29442 39898 43147 48075
Kreditlarning brutto aktivlar hajmidagi salmog‘i, % 82,6 84,1 89,5 84,4 81,4 76,4 74,8

2-jadval	 ma’lumotlaridan	 ko‘rinadiki,	 2016-2022-yillarda	 kreditlar	 O‘zsanoatqurilishbankning	 aktivlari	
hajmida	yuqori	salmoqni	egallagan.	Biroq	2018-2022-yillarda	kreditlarning	brutto	aktivlar	hajmidagi	salmog‘i	
pasayish tendensiyaga ega bo‘lgan. Bu esa tahlil qilingan davr mobaynida qimmatli qog‘ozlarga qilingan inves-
titsiyalarning brutto aktivlar hajmidagi salmog‘ini o‘sish tendensiyasiga ega bo‘lganligi bilan izohlanadi.

Respublikamizda	tasniflangan	kreditlarning	barcha	besh	toifasi	bo‘yicha	ham	zahira	ajratmalari	shakllan-
tiriladi va ular bo‘yicha stavkalar quyidagicha: 

● standart kreditlar – 1 %;
● substandart	kreditlar	–	10	%;
● qoniqarsiz kreditlar – 25 %;
● shubhali	kreditlar	–	50	%;
● umidsiz	kreditlar	–	100	%	[11].

3-jadval: O‘zSanoatqurilishbank kreditlarining daromadliligini tavsiflovchi ko‘rsatkichlar 
Ko‘rsatkichlar 2016-y. 2017-y. 2018-y. 2019-y. 2020-y. 2021 y. 2022 y.

Kreditlar, mlrd. so‘m 8634 20207 27293 29442 39898 43147 48075
Kreditlardan olingan foizli daromadlar, mlrd. so‘m 414 633 1270 2108 3007 3747 4591
1 so‘mlik kreditga to‘g‘ri keladigan daromad 
darajasi, % 4,8 3,1 4,7 7,2 7,5 8,8 9,5

3-jadval	 ma’lumotlaridan	 ko‘rinadiki,	 2016-2022-yillarda	 O‘zSanoatqurilishbank	 tomonidan	 berilgan	
kreditlarning miqdori o‘sish tendensiyasiga ega bo‘lgan. Shuningdek, mazkur davrda kreditlardan olingan foizli 
daromadlarning miqdori ham o‘sish tendensiyasiga ega bo‘lgan.

3-jadval ma’lumotlaridan ko‘rinadiki, O‘zSanoatqurilishbank kreditlarining daromadlilik darajasi tahlil qil-
ingan davr mobaynida nobarqaror bo‘lgan. Bu esa bankning kreditlash amaliyotini takomillashtirish nuqtayi 
nazaridan	salbiy	holat	hisoblanadi.	Shunday	bo‘lishiga	qaramasdan,	2018-2022-yillarda	O‘zsanoatqurilishbank	
kreditlarining daromadlilik darajasi oshish tendensiyasiga ega bo‘lgan.

4-jadval: O‘zbekiston Respublikasi tijorat banklarining milliy valyutada berilgan kreditlarining o‘rtacha foiz 
stavkasi, Markaziy bankning qayta moliyalash stavkasi va inflyatsiyaning yillik darajasi , foizda

Ko‘rsatkichlar 2016-y. 2017-y. 2018-y. 2019-y. 2020-y. 2021-y. 2022-y.
Tijorat banklari kreditlarining foiz stavkasi 11,5 18,5 20,5 24,2 22,3 20,8 21,9
Markaziy bankning qayta moliyalash stavkasi 9,0 14,0 16,0 16,0 14,0 14,0 15,0
Inflyatsiyaning	yillik	darajasi 5,7 14,4 14,3 15,2 11,1 10,0 12,3

4-jadval	 ma’lumotlaridan	 ko‘rinadiki,	 2016-2022-yillarda	 respublikamiz	 tijorat	 banklari	 tomonidan	 milliy	
valyutada berilgan kreditlarning o‘rtacha yillik foiz stavkasi nisbatan yuqori bo‘lgan. Buning ustiga, kreditlarning 
o‘rtacha	yillik	foiz	stavkasi	2022-yilda	2016	yilga	nisbatan	yuqori	darajada	o‘sgan.	Bu	esa,	banklarning	kredit-
lash amaliyotini takomillashtirish nuqtayi nazardan salbiy holat hisoblanadi.

4-jadval	 ma’lumotlaridan	 ko‘rinadiki,	 2016-2022-yillarda	 Markaziy	 bankning	 qayta	 moliyalash	 stavkasi	
nisbatan	yuqori	bo‘lib,	14	 foizdan	pastga	 tushmagan.	Bu	esa	mazkur	davrda	 inflyatsiya	darajasining	yuqori	
bo‘lganligi	bilan	izohlanadi,	chunki	inflyatsiya	darajasi	yuqori	bo‘lgan	sharoitda	Markaziy	bank	o‘zining	qayta	
moliyalash stavkasini pasaytira olmaydi. Bunday sharoitda Markaziy bankning qayta moliyalash stavkasining 
pasaytirilishi	inflyatsiya	darajasining	yanada	oshishiga	olib	keladi.

X U L O S A  V A  T A K L I F L A R
Iqtisodiy konyunkturaning yomonlashishini muammoli kreditlarni yuzaga kelishiga sabab bo‘lishi ishlab 

chiqarilgan tovarlarni sotilmay qolishida namoyon bo‘ladi. Tovarlarni sotilmasligi natijasida tovarlarni ishlab 
chiqaruvchi kompaniyalar banklardan olgan kreditlarini qaytara olmaydi. Bundan tashqari, tovarlarni ommaviy 
sotilmasligi natijasida kompaniyalar o‘rtasida debitor qarzdorlik miqdori ko‘payadi. Buning natijasida kompani-
yalarda	pul	oqimi	zaiflashib,	pirovard	natijada,	bank	tizimida	muddati	o‘tgan	kreditlar	hajmi	oshadi.	

STijorat banklarida muammoli kreditlar miqdorining katta ekanligi hamda ularning aktivlari va majburiyatlari 

o‘rtasida	nomuvofiqlikning	mavjudligi	banklarda	balanslashmagan	likvidlilik	muammosining	yuzaga	kelishi	va	
chuqurlashib ketishiga olib keldi.

Tijorat banklari kreditlarining foiz stavkalarini yuqori ekanligi sanoat korxonalarining tijorat banklari kredit-
laridan foydalanish darajasini oshirishga to‘sqinlik qiladi. Bunday sharoitda tijorat banklari kreditlari foiz stavka-
larining past va barqaror darajasini ta’minlash sanoat korxonalarini kreditlash amaliyotini takomillashtirish 
nuqtai-nazaridan muhim amaliy ahamiyat kasb etadi.

Fikrimizcha, kredit mexanizmini takomillashtirish uchun quyidagi tadbirlarni amalga oshirish lozim:

1. Yuridik shaxs maqomiga ega bo‘lgan xo‘jalik yurituvchi subyektlarning kredit to‘loviga layoqatliligining 
asosiy	 jihatlarini	 to‘laqonli	qamrab	olishni	 ta’minlash	maqsadida	amaldagi	asosiy	moliyaviy	koeffitsi-
yentlar	tarkibiga	quyidagi	moliyaviy	koeffitsiyentlarni	kiritish	lozim:	

● tezkor	likvidlilik	koeffitsiyenti;	

● muddatli	likvidlilik	koeffitsiyenti;	

● moliyaviy	marja	koeffitsiyenti.	

I.Altman tomonidan taklif qilingan besh omilli Z-modelga ko‘ra (aylanma mablag‘larning aktivlarning 
umumiy hajmidagi salmog‘i; aktivlarning rentabelligi; soliq to‘langunga qadar bo‘lgan foydaning aktivlarga 
nisbati; kapitalning qisqa muddatli majburiyatlarga nisbati; tushumning aktivlar summasiga nisbati), Z ning 
darajasiga	bog‘liq	ravishda	kompaniyaning	bankrot	bo‘lish	ehtimoli	aniqlanadi:	Z	1.81	dan	kam	bo‘lsa,	unda,	
kompaniyaning	baknrotlik	riski	80	foizdan	100	foizgacha	bo‘ladi;	Z	1,81	dan	2,77	gacha	oraliqda	bo‘lsa,	kom-
paniyaning	o‘rtacha	bankrotlik	ehtimoli	35	foizdan	50	foizgacha	bo‘ladi;	Z	2,77	dan	2,99	gacha	oraliqda	bo‘lsa,	
kompaniyaning	bankrotligi	15	foizdan	20	foizgacha	bo‘ladi;	Z	2,99	dan	katta	bo‘lsa,	unda,	kompaniya	moliyaviy	
jihatdan barqaror hisoblanadi va uning yaqin ikki yil ichida bankrot bo‘lish ehtimoli juda past .

2. Innovatsion kredit mahsulotlarini (forfeyting, kontokorrent, overdraft, revolverli kredit) kreditlash amaliy-
otiga joriy etish yo‘li bilan kredit mexanizmining samaradorligini oshirish maqsadida quyidagi tadbirlarni 
amalga oshirish lozim:

● banklar tomonidan yangi kredit mahsulotlarini chiqarishga ta’sir qiluvchi omillarni aniqlash va tizimlasht-
irish lozim;

● innovatsion kreditlarning samaradorligini miqdoriy baholash tizimini takomillashtirish kerak(kredit mah-
sulotlarining miqdoriy xarakteristikalari bankning o‘z kapitali hajmi, kreditlash limitlari hajmi, qarz oluv-
chining to‘lov qobiliyati, shuningdek, kredit garovi hajmi bilan belgilanadi);

● chakana kreditlashni innovatsiyalar asosida rivojlantirish orqali chakana kreditlarning brutto kreditlar 
hajmidagi salmog‘ini oshirish lozim.

Yangi mahsulot sifatida bank innovatsiyasi faqat uni moliya bozorida yoki bank doirasida amalga oshirish 
jarayonida namoyon bo‘ladi. Xaridor tomonidan bank mahsuloti yoki texnologiyasiga bo‘lgan talab ushbu tur-
dagi innovatsiyalarning yangilik darajasini belgilaydi. bozorda paydo bo‘lgan yangi mahsulot sotilsa, bu uning 
talabga ega ekanligini va o‘z xaridoriga ega ekanligini anglatadi. yangi mahsulotga bo‘lgan talab darajasi uning 
foydalilik darajasini va shuning uchun uning yangilik darajasini belgilaydi. Birinchi marta o‘z innovatsiyasi bilan 
chiqqan va bozorda o‘zining “nishi” ni egallab olgan bank tezda o‘zi uchun raqobatchiga raqobat qilish qiyin 
bo‘ladigan imidj yaratadi.

3. Muvozanatlashgan foiz stavkasini shakllantirish yo‘li bilan kreditlar va depozitlarning foiz stavkalari 
o‘rtasidagi mutanosiblikni ta’minlash kerak.

Muvozanatlashgan foiz stavkasi konsepsiyasini amalda qo‘llashning birinchi fundamental muammosi 
shundaki, bu obyekt amalda kuzatilmaydigan obyekt hisoblanadi. Istalgan davrda haqiqatda kuzatiladigan foiz 
stavkasi (nominal yoki real) muvozanatlashgan stavka hisoblanadi, chunki iqtisodiyot har bir davrda ma’lum 
muvozanat holatida bo‘ladi. Biroq muvozanatlashgan foiz stavkasi deganda maxsus sharoitlarda shakllanadigan 
ba’zi foiz stavkalari tushuniladi. Ammo real hayotda bunday foiz stavkalarini shakllanishiga qat’iy ishonish qiyin. 

Neytral muvozanatlashgan foiz stavkasini aniqlashning standart yondashuvida muvozanatlashgan stavka 
mahsulotlar	 ishlab	 chiqarish	 va	 inflyatsiya	muvozanat	 holatida	 bo‘lganda	 shakllanadi.	Nomlari	 qayd	 etilgan	
olimlarning	 fikricha,	 muvozanatlashgan	 stavka,	 moliyaviy	 siklning	moliyaviy	 barqarorlikka	 ta’siri	 oqibatlarini	
hisobga olgan holda faqat ishbilarmonlik sikli hisobga olingan modellarga qaraganda, yuqori bo‘lishi kerak.

Ikkinchi murakkablik shundaki, hatto bitta konsepsiya doirasida ham (masalan, neokeynscha) muvozanat-
lashgan stavka qaysi model (ochiq yoki yopiq iqtisodiyot; moliyaviy taranglikka (siquv))ega iqtisodiyot yoki 
tarangliksiz iqtisodiyot) ko‘rib chiqilayotganiga qarab turli darajaga ega bo‘lishi mumkin.

Ushbu konsepsiyani amaliy qo‘llashning ikkinchi muammosi bo‘lib, neytral stavkani baholashning qiyin-
ligi hisoblanadi. Dallas Federal zahira bankining boshlig‘i R.Kaplan ta’kidlaganidek, pul-kredit sharoitlarining 
neytralligiga mos keluvchi foiz stavkasini baholash turli omillarning keng jihatlarini har tomonlama tahlil qilishni 
talab qiladigan fandan ko‘ra, ko‘proq san’atdir .

Foydalanilgan adabiyotlar:
1.	 Ўзбекистон	Республикаси	Президентининг	2020	йил	12	майдаги	ПФ-5992-сонли	Фармони.	2020	-	2025	йилларга	

мўлжалланган	 Ўзбекистон	 Республикасининг	 банк	 тизимини	 ислоҳ	 қилиш	 стратегияси	 тўғрисида//Қонун	

